
Bettina Hermann
a l’Opera viva Sursaissa
La giuvna sopranista indigena Betti-
na Herrmann vegn a chantar questa
stad en l’opera Nabucco a Sursaissa. 4

Sis perlas natiralas
ord il Grischun
La Svizra ha proponì al cussegl
d’Europa d’integrar 37 cuntradas en
la reit europeica «Smaragd». LA VOUSCH DA SURMEIR

Bernina – viafier dals superlativs
Viafier dal Bernina – tschient onns viglia e tuttina restada giuvna

DA MARTIN CABALZAR

■ Ils 5 da fanadur 1910 è cursà
l’emprim tren da San Murezzan
a Tirano. La pli auta colliaziun
da viafier transalpina averta
sur onn ha pers nagut da sia
fascinaziun. Avant dus onns e
la lingia da viafier Alvra-Ber-
nina vegnida recepida en il pa-
trimoni cultural mundial. L’idea
d’ina viafier sur il Pass dal Berni-
na era vegnida lantschada per
l’emprima giada 1898 da cusse-
glier federal Numa Droz. Mo 4
onns ha sia construcziun che
cumpeglia 47 punts ed 11 tun-
nels la finala cuzzà. Il viaduct da
Brusio che sa chava sc’ina spira-
la en la cuntrada da grippa e
chastognas è ina ensaina caracte-
ristica che ha chattà amaturs ed
imitaders sin l’entir mund,
uschia er a Costa Rica.

Per spisgiar las locomotivas
cun forza electrica han ins realisà
en il medem temp la centrala
idraulica da Campocologno. La
lingia dal Bernina è daventada in
simbol per svilup, lavur, explota-
ziun da las auas, provediment
electric, progress e bainstanza.
Era 100 onns suenter sia avertu-
ra è la Viafier dal Bernina restada

ina viafier vitala che na serva betg
mo a la nostalgia. Ella ha survivì
duas guerras mundialas e pliras
recessiuns. Da cuminanza fur-
man las lingias da viafier dal Ber-
nina e da l’Alvra tranter Tusaun e

Tirano il patrimoni cultural da
l’Unesco. Il viadi cul Bernina ex-
press da Cuira a Tirano è in dals
pli spectaculars viadis da tren dal
mund. La lingia Alvra-Bernina
cumbinescha tecnica marvigliusa

cun bellezzas natiralas e gronda
varietad culturala, traversa las
trais regiuns linguisticas cun tu-
destg, rumantsch e poschiavin.

Il viadi cun il Bernina express sper il glatscher da Morteratsch or è in deletg per ils passagers. KEYSTONE

Purschidas usitadas
Cun sport e cultura carmalan las destinaziuns da vacanzas en Surselva

■ (anr/gv) Malgrad ch’ils turi-
stichers ein di per di alla
tscherca da novaziuns resta pil
pli cultura e sport las duas
spartas nezegiadas en Sursel-
va per carmalar ils hosps. Era
l’aua en cumbinaziun cun auters
eveniments ei tschercada. Val
carmala buca mo cun auas gron-
das e l’aua dil bogn, mobein na-
ven dalla proxima fin d’jamna

cun ina exposiziun dall’aua en
cumbinaziun cul giubileum da
50 onns Aua da Val. Sil sectur dil
sport ein viandar e mountain-
bike las duas petgas impurtontas
ed ellas vegnan francadas cun
differents arranschaments e
schizun el rom d’in project can-
tunal. La Surselva posseda ina
roscha chors da num e pum.
Quei tonscha denton buca per

producziuns che caschunan
creaziun da valur turistica. En
cumbinaziun cun musicists e
cantadurs professiunals ei l’Ope-
ra Viva a Sursaissa suenter in onn
absenza puspei in dils puncts
culminonts culturals en Surselva
– uonn cun Nabucco da Giu-
seppe Verdi.

Il viandar ei e
resta in dils trumfs
dallas destina-
ziuns turisticas en
Surselva il temps
da stad. MAD

